Ubpr WENzA CINYT APA?

@ Twasakidila, Mwaneetu Neville. Anu mimvwa ngamba, mu
dinda emu ne, bitu anu bimpe misangu yénso bwa kulwa ku
nzubu wa Mukalenge.

2 Mu mushindu kampanda mvwa ne meeji a kubiikila
nsongakaji mukese mwab’ewu, diloolo edi, bwa kwimbaye
kaamusambu kdimvwa mumuumvwe wimba mu nzubu mwanyi,
dituku dikwabo. Ngela meeji ne tucidi anu ne diba bwa cyoci
aci, yéye kayi mutambe kuumvwa bundu to. Mandemwazele
Jefferies, udi wela meeji bishi bwa bwalu abu, bwa kaamusambu
kakese kauvwa mwimbe kwaka naka aku? Ngabwedi kadi
kuumvwa ukimba, paanyi kukananga ngamba kufwa. Nenku
ndi ntekemena ne ncyéna nkutacisha to, bwa pandi nkulomba
bwa kukimba cyakabidi. Ngambila Dina Dyende, anyi cintu bu
nanku awu. Nkéko aku anyi? Ndi njinga kukumvwa cyakabidi.
Ndi mumanye ne nwénu bénso nekanusankishe.

3 [Citupa cya mukaba wa méyi munda mutupu. Mwaneetu
wa bakaji Jefferies udi wimba Ngambila Cyakabidi Dina
Dyende—Muf.]

4 Kaa, ndi munangepu aci’s we! Ntu munange Dina Dyende.
Nudi bamanye cidi cimfikishe ku dyela meeji awu, cidi cifikishe
nsongakaji awu ku diwimba? Yéye utu mulunda mukese wa
mu tulaasa wa mwanaanyi wa bakaji mutekete ewu, Rebekah.
Nenku mvwa lwa paanyima, dinda kampanda, mwikale ngenza
cintu kampanda mu cibambalu, ki méme kuumvwa musambu
awu. Ki méme kudyambidila ne: “Ee, néEmmwambile awimbe
musangu kampanda mu ekeleeziya.”

5 Pamvwa ngenda mpweka ne njila, mvwa nkashiya bana mu
kalaasa, ki méme kumwasa bwalu bwa musambu awu. Ki yéye
kwamba ne: “Mvwa anu mujuuke. . .” Ndi mufwanyine kupanga
kucyamba mu méyi amweamwe awu. Kadi wakamba ne: “Mvwa
mujuuke bufuku kampanda, anyi, mvwa mu bulaalu, mwikale
ngela meeji ku musambu awu, ki méme kupeta dibenesha dya
dikema!”

6 Ee, méme kudyambidila ne: “Aci’s ncya pabwaci, bwa
nsongakaji wa bidimu mwinshi mwa makumi abidi, wamba
mudi Nyuma Mwimpe mumubeneshe, nangananga mu cisamba
eci, mu cimenga eci.” Tudi dijinga ne nsongakaji yablngi ya
mushindu awu ya mwinshi mwa bidimu makumi abidi. Eyowa.

7 Nsongakaji mukwabo mutekete udi ufuma ku dimba ewu,
yéye pende, mwab’ewu, kwdapici tusunsa ndambu. Ncyéna
mumanye dina dyende to, kadi bana batekete abu badi
bansankisha be, bana baa mwinshi mwa bidimu makumi abidi,

biikale bimba. Nutu bamanye ne, lwendu lutudi twenda lutu
lufila cileejilu kudi bakwabo anyi? Ki mudibi menemene.

8 Kaabwalu kaa kale kaa kukaadi bidimu, mu Angleterre,
kuvwa muntu kampanda. Kudyambidilaye ne uvwa mwa
kupatuka bwa kuya kanwaku twala tukese ne balunda
bende mu dituku dya Noél, anu bwa buuwetu cyanaana. Ki
kupatukaye munkaci mwa beena mutumba nende, nenku
mwikale ushintakajangana naabo matapishi, ki muntu yo6nso
umwambila ne: “Mpindyewu, John, labulaku twala twa eci.” Ki
wenza kutuuta ndambu wa mikuci apa ne kutuuta ndambu wa
mikuci paapa, kadi ki kukwacikaye bikole.

9 Kadi pakaavwaye walukila kumbelu, kuvwa kuloke néje, wa
byala bu bisambombo [cm 15,24]. Ke—ke kina kende kaa balume
kenda kamulonda. Yéye kavwa ne mushindu wa kukambula
to; uvwa mukwacike bibi be. Nenku uvwa wenda walukila
mutangile kumbelu, nenku mmwenze anu ne akudimuke kadi
kumona kana kende kaa balume aku bu kadi kadivwanda mu
néje. Ki kwambaye ne: “Mwanaanyi, cytidi udivwandila mu néje
nanku ncinganyi?”

10 Awu ne: “Papa, ndi nteeta kukulonda mu makasa ebe.” Ki
kwambulaye kana aku mu maboko ende, wamba ne: “Nzambi,
kubangila ku leelu, ncyadyakulabulaku kabidi maala to.”

11 Muntu kampanda neakulonde mu makasa ebe. Twikalaayi
twenda tulonda njila mululame awu, kuumukila ku kalaalu too
ne ku Kalvariyo. Ki makasa ngéwo awu; twikalaayi naawu bwa
kwikala kualonda.

12 Mpindyewu, ndi mumanye ne diloolo edi ndiloolo dya meesa
a Mukalenge. Nenku néngangate anu katanci kipi bwa kwakula
neenu mu Diyl. Nenku ntu—ntu munange kwakula bwa bwalu
Bwende, bwalu Yéye mmulelela menemene kiindi.

13 Mvwa mbala kaabwalu kampanda kukaadi -cikondo,
mwikale ngela meeji cyakabidi ku bana baa bakaji aba. Bwalu
abu bwakenzekela mu Wesete emu. Kuvwa bufuku kampanda
bwa cipeepele cipuma, cipeepele cikole, ne mpeepele muulu.
Nenku kuvwa bantu bakwabo benze disangisha dya milombo.
Kadi uvwa ulombola disangisha diine dya milombo adi uvwa
nnsongakaji mulenga kwisu be. Kayiku mwa kwela meeji ne
mmu njiwu kaayi muvwaye mwa kusanganyiibwa to, kadi uvwa
musombele mwaba mwenze bu mucyamakane dinsambu dya
kaacimenga aku. Nenku pa ciibidilu kuvwa bantu baablngi
mu miseesu pa diba adi dya bufuku. Disangisha dya milombo
ndyenze anu dijika, misambu yabo yakafika kudi Mukalenge,
ne myoyi yabo ivwa ne disanka. Nenku ngela meeji, b6nso
cyapamwe, baakadyumvwa mwadyumvu Mwaneetu Beeler
katanci aka pavwaye ufila bujaadiki apu. Ne disanka dinene,
kabayi mwa kukanda disanka adi to, nenku bikengela anu
kudilekela disukumuka mu mushindu kampanda. Paanyima

paa bamane kwamba “amen” wa ndekeelu, bénso kwalukilabo
batangile mu maabo.

14 Ke nsongakaji awu, wa mutekete awu, kwambula nkooci
wende, kubandisha maci a nkooci, e kukangaye cya kumpala
aci, kadi kubanga kupweka ne museesu. Ki yéye kujandula
ne mashika a bufuku awu akaavwa matume bantu bénso ku
dyota dya mudilu kwiku mu nzubu yabo. Ki kusanganyiibwaye
nkaayende mu miseest amu. Ki kumwekabi bu ne njiwu ikaavwa
mibange kumwimanyina mu meeji.

15 Nudi bamanye, ntu ne disanka divule dya ne Nyuma Mwimpe
utu mwa kutudimwija ku bintu bidi mwa kutuvwila; tupanduka
ku njiwu ayi.

16 Kadi yéye kavwaku mutume meeji ku diikala ne bwéwa
to. Ki kubangaye anu kwimba musambu wa kale awu wa ne:
To, Ncituku Nkaayanyi To. Nenku pavwaye wenda ukosolola
cimenga apu, kumwekabi anu bu ne kakuvwaku uvwa mwa
kumutacisha to, kadi dyakamwe kujuukaku cyakabidi bwowa
bunene abu. Nenku mmwenze anu utangila anyi, lwa pabwipi
nende apu, muntu wa mmwenekelu wa wenza bwowa nyawu
uvwa mwimane mwaba awu, mumubankameene, mubaale
maboko mushindu ewu, wenda ulwa mutangile kudiye.

17 Kakuyi mushindu wa kupanduka to. Kadi bwalu ebu mbwa
bushuwa’s. Pa nanku kavwa ne mushindu wa kunyeema to; awu
uvwa mwa kumukwata. Kuvwa cintu anu cimwepele cya dyenza.
Kavwa ne mushindu wa kwela mbila to. Mpeepele ivwa ituuta
bikole, yamba kwambula ne mubidi wende kuwumusha mu njila.
Kavwaku mwa kufikisha muntu ku dimuumvwa to. Kabidi eku
néjée mwikale anu wa ufofomija’s.

18 Nenku kuvwa cintu anu cimwepele cya dyenza, nkusambila.
Ki kubangaye, ne diyl dikese, kunungana disambila kudi
Nzambi. Nenku uvwa ulonda wamba ne, kavwaku mumanye
kuvwaye mufumine to, kadi, dyakamwe, ku luseke lwa ciibi,
kuvwa mbwa munene menemene mwimane. Uvwa mujuule
musaalala, ki kupatuka e kulwa ku luseke lwa nsongakaji awu,
nenku kulwaye luseke luvwa muntu awu mwa kuvwila alu, ki
yéye kubanga kukungula ufuuna ne lwonji lwonso, pavwaye
upicila ku luseke luvwa muntu awu alu. Nenku muntu awu
mmwenze anu uumuka upweka ne museesu, mbwa kukudimuka
e kwalukila bwa kuya kasomba mu ciibi.

19 Nzambi neakube Bende Yéye. Nzambi, minga misangu, Utu
ukwacila mudimu nansha mu mbwa anyi mu nyama kampanda,
anyi mushindu mukwabo kampanda, bwa kuleeja Butumbi
Bwende ne bukubi Bwende. Méme ndi ne disanka divule bu
mindi muMumanye mu dimfwila dya luse ku mpekaatu yanyi,
kabidi ne ditwishiibwa dya ne mpekaatu yanyi idi mwinshi mwa
Mashi, pandi nyitonda kudiYe ku dituku ne ku dituku.

20 Mu dinda emu, mu Diyiisha, mvwa mufwanyine kumweka
mwikale ndambu ntapangana ku mwoyi anyi ndambu bu
mupange kaneemu, kadi kaciyi menemene mufundu bwa mu—
mudimu wa dyondopa to. Kadi nkaadi musombeku panwapa
bidimu bikumbane bwa kumanya bwalu ebu, Mwaneetu Tony,
ne muntu yéye anu mwenze bilondeshile mudiye udyumvwa
mulombodiibwe bwa kwenza, Nzambi udi udyangacila bwalu
abu, mu mushindu wa mutambidile. Musangu wa kumpala
udibi byenzekeku mushindu awu, mwab’ewu. Pa ciibidilu tutu
twabanya twarta twa disambila, twimanyika bantu kuulu. Kadi
Nyuma Mwimpe kumfikishaye bwa kukonka ne mbanganyi badi
beenyi mu nzubu emu, ciine aci civwa mwa kwangata byonso
nkoong. Ne pa diba adi Yéye kubambila majinga abo. Kabidi. . .
ne kubambila dyondopiibwa dya masaama abo ne bikwabo. Bidi
anu biswa kuleeja, ne: “Ditumikila ndimpe kupita mulambu,
diteeleja dya. . .ne maanyi a bimpanga.”

21 Pa nanku, diloolo edi, ndi musungule kaaMufundu kakese
mwab’ewu bwa katanci kakese cyanaana, bwa kwakula. Kadi
kumpala kwa twétu kwenza aci, twinyikaayi mitu yetu katanci
kakese mu disambila.

22 Mukalenge, Wéwe ki udi Nzambi, kashidi ne kashidi. Ne tudi
tuKusakidila ne tuKutumbisha bwa dyéseé ditudi bapete, dya
kulwa kumpala Kwebe, mu mushindu wa disambila. Bamanye
eci ne, dyambedi, tudi balayiibwe, ne: “Nwénu balombe ni
ncinyi ni ncinyi mu Dina Dyanyi, Néncyénze.” Nenku tudi ne
ditwishiibwa ne Wéwe neutukumbajile dilomba adi.

23 Nenku nkweku kukaadi byablingi bimane kwenjiibwa,
diloolo edi, mu mushindu wa tudyumvwa ne bu twétu mene
bakange disangisha baalukile mu meett, tudi bafwanyine
kwamba ne: “Bivwa bimpe bwa kwikala apa.” Patudi tuumvwa
misambu eyi ya ku Siona, mimba munkaci mwa bateeleji emu!
Patudi tuumvwa bantu mushindu udibo bumvwija méyi abo mu
disambila, ne mu dyelangana dya meeji, ne mu miyenga! Bumudi
Mufundu wamba ne: “Nusankila mu myoyi yenu, biikale nwimba
misambu ya nyuma.” Patudi tuumvwa nsongakaji mitekete ya
mwinshi mwa bidimu makumi abidi eyi! Mu diba dya midima
edi, bu mudibi byambiibwe diloolo edi kudi Mwaneetu Beeler,
mutudi ne mwoyi emu, biikale tubumvwa bimba misambu ya ku
Siona! Patudi tuumvwa ngakwilu wa Mwaneetu Beeler Kidi,
mushindu udiye muKwanyishe, ne bylivwa Wéwe mwenze, ne
mushindu Givwa Wéwe mumuvwije mulema, bwa kumufikisha ku
dyumvwa ne ncinyi civwaye mwa kwenza bu yéye kayi ne diboko
adi mpindyewu. Bidi anu bileeja ne tudi bakubiibwe nku ngésa
ne bukole Byebe.

24 Swaku bwa twétu bonso tutape ntaala tudimuke, diloolo edi,
Mukalenge. Bwalu, ndi ngitabuuja ne diba dikaadi dyakane bwa
twetu kudibalulwila bwalu ne bwalu, cikondo cya didikenketa,
bwalu katwena bamanye ne ndiba kaayi diikala cikondo cya

dyumuka to. Diba ndifwanyine kwikala dimane kuya kupita
mutudi twétu tudyelela meeji. Pa nanku swaku twelangane meeji
pa njila yetu, diloolo edi, ne meeji etu.

25 Nenku tudi baswe kulomba bwa Wéwe uswe bwa kwakulaku
neetu katanci kakese mu Diyl, pashiishe utubeneshe mu mudimu
wa meesa a Mukalenge paanyima. Patwikala twangata tupese
twa dyampa dyosha mu cyena Yuda edi, ne mvinyo, bidi
bileeja mubidi Webe mucibula ne Mashi meela panshi, bwa
dilekelediibwa dya mpekaatu yetu.

26 Mpaasata wetu utudi batambe kunanga, diloolo edi, kavwa
udyumvwa bimpé menemene to. Kadi, mu muyiiki wetu
wa ku telefone, nyawu mmuteeke bwalu abu pa cyoshelu.
Ndi mutwishiibwe ne Wéwe neubwakidile, Mukalenge. Nenku
nyewu nsakidila disambila bwa bwalu bwende, bwalu tudi
bamunange ne tudi nende dijinga. Tudi tusambila bwende yéye
ne bwa famiye wende, ne bwa famiye yonso udi kaaba aka, ne
bwa malomba 6nso adi mamba mukana diloolo edi, ne adi kaayi
mamba mene to, 6wo awu kabidi.

27 Sakidila ditubenesha mu masangisha. Bwalu tudi tulomba
nunku mu Dina dya Yesu, Mwana Webe. Amen.

28 Ndi njinga kubala anu katupa kakese kaa Mifundu mwaba
ewu, kadi kasanganyiibwa mu Bakalenge wa Kumpala 19,
biikale tubangila ku mvensa wa 9.

Nenku wakalwa mwaba awu e kubwela mu nyongolo,
ne wakalaalamu; nenku, monaayi, diyi dya Mukalenge
dyakalwa kudiye, ne. . . dyakamwambila ne: Udi wenza
cinyi apa, Eliya?

Ke yéye kwamba ne: Ndi mudileeje ne lukunukunu,
anyi ne mukawu bwa MUKALENGE Nzambi wa bilwilu;
ne bwalu bana bende baa Izaleela mbalekele cipungidi
cyebe, batonkole byoshelu byebe, ne bashipe baprofeta
beebe ku mwele wa mvita; kadi méme, anu méme
nkaayaanyi, ki udi mushaale; kadi badi bakeba mwoyi
wanyi, bwa kuwumusha. . .

Kadi yéye kwamba ne: Patuka, ne wimane pa mukuna
kumpala kwa MUkaLENGE. Ne, monaayi, MUKALENGE
kupitaye, nenku cipeepele cinene cikole cyakaya ne
cyakapanda mukuna, ne cyakasunsula mbwebwe tupese
tupese kumpala kwa MukaALENGE; kadi MUKALENGE
kavwa mu cipeepele to; ne paanyima paa cipeepele
dikanka dya buloba; kadi MUKALENGE kavwa mu
dikanka dya buloba to.

Ne paanyima paa dikanka dya buloba. . . kapya; kadi
MuraLENGE kavwa mu kapya to; ne paanyima paa kapya
kaadiyi kakese katekete.

Nenku kwenzekabi ne, paakakiomvwa Eliya, yéye
wakadijingila cinkutu cyende kwisu, ne wakapatuka
pambelu, ne wakiimana mu cibweledi cya nyongolo. Ne,
monaayi, diyi dyakalwa kudiye, ne dyakamba ne: Udi
wenza cinyi apa, Eliya?

29 Ndi muswe kwangata bu cyena bwalu, bwa katanci kakese
aka ne: Udi Wenza Cinyi Apa?

30 Eliya uvwa mupicishe dituku dya bwalu bukole. Ukaavwa
pa Mukuna wa Kaameele, ne uvwa mumone muvwa butumbi
bwa Mukalenge bupweke. Uvwa musambile e kulokesha kapya
mu maulu, ne—ne pashiishe wakasambila bwa mvula kulokaye
pa buloba. Kadi mu dilubakana dyénso edi, tujilu twa mutu
tuvwa twamba kumutaayika. Kaa, mushindu mwine indi mwa
kuumvwa mwakumvwaye yéye’s we!

31 Nenku nyewu tumusangana apa, dyambedi, uyiisha ditunga
dya bantu bakaavwa batwe cimpinga. Ne Izabela uvwa muswe
maalu enzeke muvwaye yéye muswe. Ne bantu bakaavwa bafike
mu mushindu wa bamane kulekela Nzambi, balekele milayi
Yende yonso ne mikenji Yende y6nso, ne kabaciyi kabidi balame
meéyl Ende to, ne kabaciyi ne civwabo bacyuka Bwende Yéye.
Kadi Eliya, munkaci mwa biine byonso abi, kavwaku mwa kudya
cibanga to. Byakakengela bwa kushaalaye anu ne lulamatu ku
bivwaye witabuuja ne ki mudibi. Kaa, mushindu mwine udi aci
cidileeja mu cimfwanyi mu dituku edi’s we!

32 Nenku bavwa ne mukalenge mukaji muntwamu, dina dyende
uvwa Izabela. Ne yéye ukaavwa mupambwishe bana baa Izaleela
bénso, ku mushindu wende wa mulenga mulaya wa nsombelu
wa cyena leelu awu. Wakabafikisha ku dyenda dya masandi ne
dyenza dya bintu bibi. Munwambi ne aci ki ncintu cifwanangane
anu bilenga ne leelu wa Ndaaya ewu!

33 Kadi, Eliya, munkaci mwa biine byénso abi. Nansha nanku,
bana baa Izaleela baablingi, binunu ne binunu, bakaavwa
badye cibanga, ne bakaavwa baswe kwikala ne nsombelu wa
mmwenenu wa cyena leelu awu. Nansha nanku, Eliya kavwaku
yéye mufwanyine kudya cibanga to. Wakambila Izabela kende
kaaba ne civwaye ne cya kwenza. Kaa, kadi ki kukinaye
muprofeta awu eyo. Kadi, anu muvwabi mene, kavwa mwa
kumwitaba yéye to, kadi yéye nguvwa mpaasata wende.

3¢ Kaa, kudi misangu yablngi itubo kabayi baswe kuciitaba to,
kadi muntu mutumina cisambu kudi Nzambi yéye ki mpaasata
bwa cisumbu cyonso aci mu kaabujima, nansha yéye mwikale
Baptiste, Presbytérien, anyi ni nganyi. Nzambi udi ulaaba muntu
Wende maanyi, ne yéye awu kaakudya cibanga to. Kadi bantu
misangu mikwabo batu bamukina, anu bwalu udi wimanyina
Bulelela, kadi nansha nanku yéye ki mpaasata wa Nzambi bwa
diba adi.

35 Kaa, uvwa mumukine. Uvwa mufwanyine kwenza cyonso
civwaye mwa kwenza bwa kumushipa, kadi nansha nanku yéye
uvwa ne lulamatu ku méyi makulu a Nzambi ne ku maalu
malomba a Nzambi. Mafesto ende manene ne makese a cyena
leelu awu, ne bilaabu byende bya kwisu abi, ne mvwadilu
wende wa bilamba, byakakooyisha ditunga adi. Ne mukulumpe
Eliya pende kavwa wa bateekela panshi to. Wakamwambila anu
mwaba uvwaye mwimanyine.

36 Nzambi atutumineku bakwabo ba-Eliya mu dituku edi’s,
biikala kabayi mwa kudya cibanga pa bidi bitangila mpekaatu
to; muntu kampanda wayiisha Bulelela, nansha mwikalabu
butapangana amu. Nzambi ucidi anu ne basadidi mu cisumbu
cyonso, biikala kabayi mwa kudya cibanga pa bidi bitangila
maalu a pa buloba to.

37 Eliya kavwa muswe mmwenenu wa cyena leelu wa maalu
awu to, nenku wakashaala ne lulamatu kudi Nzambi. Ki
diteetangana dya makanda kulwadi. Ne diteetangana dya
makanda ndilwe cyakabidi.

38 Nenku Eliya, pa Mukuna wa Kaameele, paakaavwabo
badyambidila ne matuku a bishima akaavwa mamane kupita,
ne kakucivwa mwa kwikala cintu cikwabo paaci ne mbishima
to, kuvwa muntu umwepele uvwa uciitabuuja. Ki kwambaye ne:
“Lwayi ne baprofeta beenu bénso abu. Lwayi naabo pa mukuna
apa, nenku tujaadikaayi bwa kumona ne udi Nzambi nganyi.”
Méme ntu munange Mufundu awu.

39 Kaa, bu ne kuvwaku cikondo, mu mwaba kampanda, civwa
Bukole bulelela bwa Nzambi ne cya kumweneshiibwa, ki leelu
ewu mene. Tujaadikaayi cidi Nzambi.

40 Piikalabi ne dilonga dya tulaasa ki njila wa dipatukila kuya
ku budishikaminyi, bwa cinyi kadyena dyenza bwalu? Piikalabi
ne myaba ya luumu, ne bikwabo, ne ki njila wa dipatukila,
bwa cinyi kayena yenza bwalu? Piikalabi ne difuta dya matunga
makwabo bwa kwikalawu malunda etu. . .Kadi tudi tujandula
ne badi batukudimukila, ne lubilu lwénso. Kadi kwéna mwa
kusumba bulunda ku mfranga nansha. Bulunda ndipa dya kudi
Nzambi. Piikalabi ne ekeleeziya minene ne balongeshi banene
ne ki njila wa dipatukila, kadi mbwa cinyi katwena ne Nzambi
wablingl mu bisumbu byetu? Bwa cinyi tudi anu mu nkwaka
wa dyenda dyalukila cyanyima ku musangu ne ku musangu?
Piikalabi ne ndongamu wa maalu a bulongeshanganyi, ne badi
mu cyambilu badi balongeshiibwe bimpe abu, ne beena korale
badi balongeshiibwe bimpeé abu, cibi twenda anu tuseemena kule
ne Nzambi ku musangu ne ku musangu, diba dyonso, nenku
kabyakukumbanaku to.

41 Maalu a mamanya mmenze cinyi? Maalu a mamanya, nudi
nwamba ne: “Cikondo necilwe ciikala maalu a mamanya mwa
kwenza cikampanda ne kwenza cikansanga.” Mbenze cinyi?

Mbatufikishe pa kaaba kaa ne bakaadi babutula buloba bujima.
Badi munkaci mwa kwenza cinyi? Badi babutula buloba pamutu
paa kubuvwija butambe bwimpe.

42 Abidi adi panshi aa, pavwa Kapiteena Al Farrar wa FBI, pa
bidi bitangila maalu a bana a Etats-Unis, mungakidile mu bir6
byende; paanyima paa méme mumane kumufikisha kudi Kilisto,
mwamwa mu nzubu wa dilongeshilangana ndudi ya bingoma.
Kwambaye ne: “Mwaneetu Branham, mémeé ndi Baptiste. Ntu
muumvwe bamba ne wéwe ewu uvwa Baptiste.”

Méme ne: “Eyowa’s, mukalenge.”

43 Yéye ne: “Kadi ncitu mupete Nyuma Mwimpe idi wamba
awu to.” Yéye ne: “Udi wela meeji ne Yéye awu udi mwa kwikala
bwanyi méme anyi?”

Méme ne: “Eyowa’s, mukalenge.”

4 Yéye kwamba ne: “Ee, némfucile mu bibambalu bilenga bya
mwaba kampanda cibambalu cilenga cya cilaala-beenyi. Nenku
netubande kuntwaku wéwe ne méme, nenku pamwapa Yéye
neapweke mu cibambalu cya cilaala-beenyi amu ne neanguje ne
Nyuma Wende.”

Méme ne: “Kwéna ne cilaala-beeny-. . .kabyena bikengela
anu wéwe ne bibambalu bilondangane bya cilaala-beenyi to.”

Yéye ne: “Ee, mpenyi padiYe mufwanyine kumpetela?”
Méme ne: “Mwaba ewu mene.”

45 Yéye ne: “Yéye ki mmufwanyine kulwa mu ewu nzubu
to, Yéyé awu, mu nzubu wa dilongeshilangana ndudi ya
bingoma emu?”

46 Meéme ne: “Yéye’s wakabwela mu difu dya mushipa munene
bwa muntu kampanda; mu cikutu cya kapya bwa mukwabo.
Yéye neakupetele mwaba wonso uwikala wéwe mwa kuMupetela
awu.” Bushuwa. Nzambi mmuswe kupetangana neebe. Mmuswe
kuyiikilangana neebe pa bwalu abu. Yéye nealwe mwaba tdi
wéwe usanganyiibwa awu.

47 Mpindyewu, Izabela ukaavwa mukooyishe ditunga. Nenku
Eliya ukaavwa muumvwe tujilu twa mutu tumusaama, ne
ukaavwa mwenze bishima binene ne bimanyinu pa kakuna apu,
bwa kujaadikilangana ne Nzambi ucivwa anu Nzambi, ne uvwa
mwa kwandamuna mu mushindu wa cishima. Kadi cyakafila
cinyi, bu bipeta? Mifuunu bwa kumushipabo. Cyakatwala cinyi
pamutu paa ditabuluja dya buloba bujima? Cyakatwala mifuunu
bwa kumushipabo.

48 Izabela, Aakaba mmwenze anu umulondela maalu awu, yéye
ne: “Nzambi ingenzele méme, bipite apu, kabidi, méme nciyi
mumukose mutu patwamba kufika pa diba edi mene maalaba
diloolo.”

49 Nenku Eliya mwine uvwa uteeta awu, ne mwoyi munda
mwende, bwa Nzambi, uteeta bwa kuleeja bantu ne Nzambi
ucivwa anu Nzambi. Ki bwalu kumukudimukila’s. Ki yéye
kuvukuta lubilu mutangile mu cipeela paakumvwaye aci. Ki
yéye kulaala panshi mwinshi mwa kaci kaa mupenga wawa,
ukeba kwa kupetela busambi. Ukaavwa—ukaavwa muumushe
musadidi wende, mumushiye.

50 Mpindyewu, bwalu butudi tulonda budi buya myaba isatu
mishiileshiilangane. Wa kumpala, Mukuna wa Kaameelée; udi
ulonda, mwinshi mwa kaci kaa mupenga; ne mwaba mwisatt udi
Nzambi upetangana nende, udi mu nyongolo.

51 Kadi mbwalu bwa dikema’s. Mpaasata ewu mmumanye,
ne bambi bakwabo. Tangilaayi, paanyima paa Mikuna yenu
ya Kaameele, nenuupete kaci kaa mupenga. Diba dybnso
didi muntu upeta dibenesha, ne didi Bukole bwa Nzambi
bupongoloka ne bukwenzela cintu kampanda, wadimuka,
Sataana udi paanyima apu. Nwavulukaayi anu ne, paakacyabu,
mu dimwe amu paanyima paa dituku dilenga dya dyalumingu,
neciikale bwalu bukole, bwalu yéye neénze cyonso cidiye mwa
kwenza bwa kunyangakaja dyeyemena adi ne kudyumusha
munda mwebe, dikaavwa Nyuma Mwimpe wenza ne ubange
kuumvwa munda mwebe dituku dishaale adi.

Pa nanku, Eliya wakapeta dituku dya bwalu bukole. Nenku
ukaadi mubinduluke, twamb’eku twamb’eku.

52 Baprofeta bénso batu...bavwa babamba ne mbapale.
Yesu Kilisto baakamba ne mmupéale. Yonso wa ku bapostolo
baakamba anu ne mmupale, kudi bantu, bwalu mudimu wabo
wa bwambi uvwa mutambe mfukilu mu mushindu wa bantu
badyambidila ne bavwa ne mukupa. Muntu yo6nso udi ne
nsombelu wa difwana dya Nzambi mu Yesu Kilisto neapete
dikengenshiibwa. Udi ulwa muntu mushiilangane.

53 Bu muvwa Mwaneetu Beeler wamba bwa cimanyinu cyende
cya mu mwongo, wéwe udi ulwa mulediibwe cyakabidi. Udi ulwa
cifukiibwa cipyacipya mu Kilisto. Maalu a kale akaadi mafwe.
Bintu bya musunya bya pa buloba kabicyena kabidi ne bukole
bwa kukukwata to, ne wéwe kucyena kabidi ne bukole bwa
kubikwata to, paukaadi muumuke ku lufu muye ku Mwoyi.

5¢  Padi Nzambi upya muntu, cintu cya kumpala cidiYe wenza
mu ekeleeziya nkumuumusha ku ngiikadilu ya pa buloba
kumutuma ku cijila, ne Udi umuumusha ku lufu umutuma ku
Mwoyi. Walediibu cyakabidi. Walu mupyamupya. Mmwenenu
yende ikaadi mipyamipya. Cidi citukengela nditabuluja bu
nanku, leelu ewu. Ncya bushuwa menemene. Kaa, tudi bapete
dizabika dya Nyuma. Tuvwa ne mabenesha a mu nyuma ne
dijuukila dya kuulu dya mu nyuma, kadi katucyena naabi dijinga
kabidi to. Bidi bitukengela ditabuluja dya Nyuma wa Nzambi
udi ne mwoyi, mu myoyi ya bantu. Katwena menemene ne

dijinga dya mazabika a Nyuma blingi cyanaana awu to, anyi
ditabuluka dya mu nyuma. Bidi bitukengala ditabuluja, mbwena
kwamba ne, kupeeshulula citudi naaci mwoyi. Ki nditabuluka
dya mu nyuma to; misangu mikwabo aci citu cipatula misumba
ya bantu misopakane. Kadi bidi bitukengela ditabuluja diikala
mwa kusengulula, kunyukusha, ne kukosa bintu byénso ebi.

%  Bu mudi kwimana kwa ku mwelelu wa mb#. Mvwa nyiikila
ne bana beetu bakwabo mwamwa mu Puerto Rico kukaadi
ndambu wa mbingu. Byenze ne, pangakamona mb{ munene
awu, ne cipeepele cikole, mavwala avwa matumbuke kupita
tabernacle ewu. Ki méme kwamba ne: “Nudi bamanye mudi
bwalu anyi? Kéna ne dimata dya mayi disakidilamu nansha
dimwe kupita patuye mubutame menemene apu to. Kadi,
cidi cyenza divwanduluka adi ne ditupika adi ncinyi, ne cidi
cyumvwija cinyi? Udi wimansha bucyafu bwoénso budimu,
ubwela kumpenga.”

56 Ke cidi cikengela Ekeleeziya, nditabuluja, kuMunyukusha
bwa kuumusha ngiikadilu ya pa buloba ne maalu a pa buloba,
kadi kwaluja bukezuke ne cijila bya Nzambi, mu myoyi ya beena
kwitabuuja Bende, didipwekesha.

57 Mona’s, balume, bwa kwenzabo cidibo baswe bobo, kabeena
bapeta ditabuluja ku musangu ne ku musangu, pa nyuma yabo
to, badi balwa baa musunya menemene ne kabayi bacyuka
maalu to, mu mushindu wa balwa ne ména madyangacila,
buumakane, badyeyemenyi. Badi babala ne balonga, aci cidi anu
cimpe, kadi ki ng’aci cintu citudi twamba to. Nudi bamanye
bipite pa bidi bitangila Diyi. Mbimpeé bwa kumanya Diyi,
kadi mbitambe bwimpe kumanya Mwena Diyl. Nwamonu anyi?
KaaCintu kakese kaudi ushiya ku luseke aku, Cintu kampanda
mu mwoyi cidi cyenza ne wikale cy(idi aci aci, ki cintu ncyoci aci.
58 Nenku nya’ nnwambila, Elisha, ne tujilu twa mutu
tumusaama, twamb’eku twamb’eku. Ntu anu misangu yo6nso
mmuumvwila luse. Tujilu twende twa mutu tukaavwa pabwipi
ne kutaayika, twamb’eku twamb’eku, ne mukumu munene wa
kudi Izabela awu kadi kumumanawu mpata. Ki kuvukutaye
lubilu, kuya mu cipeela ne kulaala panshi mwinshi mwa kaci
kaa mupenga.

59  Kaa, dilabula adi dya kaci kaa mupenga! Kudi baablngi
beetu batu badisangana mwinshi mwa kaci kaa mupenga. Ntu
méme mwine ndisanganamu, misangu yablngi, mu mushindu
wa kuciyi umanya cya dyenza to. Udi ulubakana. Bwa kwamba
menemene, mwinshi amu ki miindi mpindyewu, ndikonka ne:
“Eyl Nzambi, Udi muswe ngénze cinyi?”

60 Nudi bamanye, bantu badi mwinshi mwa kaci kaa mupenga
badi anu bu Eliya, badi bajinga kulaala tulu. Méme ntu—ntu
nyiisha bantu bacyoke bapite blingl kutamba muntu yénso wa
pa buloba ebu. Bantu mbacyoke be. B6bo badi—badi—badi—badi

ne dilubakana mu meeji mu mushindu wa ne bakaadi buuje
tente nzubu ne mpitaadi ya babuluke, myaba yonso. Bakaadi mu
ngiikadilu wa dibinduluka mu mushindu wa kabaciyi bamanye
ciine cya kwitabuujabo to, ne cidibo baswe ciine. Bakaadi
bashaale balaale anu panshi mwaba awu. Ki mbamanye cya
dyenza to. Kaa, s'ncintu cya dibungama be.

61 Teeleja kunu, mwaneetu wanyi. Kwéna mwa kunwa maala
bwa kucyumusha to. Kwéna mwa kwela mbila bwa kucyumusha
to. Anyi kwéna mwa kunaya twarta too ne piikalaci cituuye
to. Kabidi udi mufwanyine kwangata kalu kaa mundaamuunya
misangu cinunu bwa kucyumusha mu dilaala dya tulu, kadi
kuyi anu mwa kucyumusha to. Tuumanga twetu twoénso
twa tunyiitunyi etu, cintu cimwepele cidi two6to atu twenza,
nkwambulwisha kwa bileeji bya disaama. Bidi bikengela twétu
kupeta bwanga bwa disaama. Bidi bikengela twétu kupeta. ..
Bangangabuka boénso baa mitu baa pa buloba kabeena mwa
kucyondopa to. [Mwaneetu Branham udi utuuta bintu pa
cyambilu misangu isatu—Muf.] Cidi cyambulwisha anu bileeji
bya disaama cyanaana. Bwanga budi mu Mashi a Yesu Kilisto.
Kinkwangata kwa diikisha pa lusenga lwa kumpenga kwa mb{
to. K1 nkuya kakeba muyenga, korale bwa kwelaye miyenga to.
Aci ki citudi twétu tuteeta kwenza, leelu ewu, kucyumusha mu
dimba dya misambu.

62 “Kaa, netudyénze bu ba-Jones.” Kadi tu—tukeba kwenza
cintu cya mushindu mushiilangane, tukeba bwa kucyumusha
mu kulonga kwa tulaasa. Kudi mushindu anu umwepele wa
kucyenza, ngwa ne, kukungamangana ne maalu. Ncya bushuwa.
[Mwaneetu Branham udi utuuta bintu pa cyambilu misangu
ibidi—Muf.] Kaa, wéwe udyumvwa mutacishiibwe ne ulubakana,
kudivwiji mwena ekeleeziya to. Lwa kudi Kilisto. Ki bwanga
bumwepele mbwabu. Kuditacishi anyi kwenji bu udi ubangulula
nsombelu mupyamupya to. Peta wéwe anu Mwoyi mupyamupya.
Kilisto ki dyandamuna.

63 Ke yéye awu mulaadile panshi, mwinshi mwa kaci kaa
mupenga. Kayi mumanye cya dyenza. Tujilu twa mutu
tumutaayike. Uvwa uzakala. Uvwa udila mwadi, kakuyi mpata
to. Kadi uvwa mu mushindu wa bwalu bukole.

6¢ Baablngli beetu bakaadi bafikefike pa myaba ayi,
nangananga paanyima paa dilabula dya Mukuna wa Kaameele.
Baakangela lukonko, dituku dikwabo, kudi muntu kampanda,
pa bwine bwalu abu. Ne mushindu uvwa. . .Citudi mwa. ..
Citudi mwa, twétu, kwenza ncinyi? Ncinyi cidibo mwa
kutwenzela pa diba adi? Kudi cintu cya dyenza anu cimwepele:
udilambule kudi Nzambi. Mpindyewu, ndi mumanye ne muntu
udi mwa kudisaamisha yéye mwine tujilu twa mutu ne mudimu
mupitepite blingl, ne muntu udi mwa kwenza yéye mwine
mudimu mutambe kushaadila, muntu’s.

65 Nzambi uvwa mumanye ne muntu ewu uvwa dijinga ne
cyakudya. Uvwa dijinga ne cintu kampanda cya kudyaye. Nenku
mwinshi mwa mwaba ewu, muvwaye mulaadile panshi emu,
byakakengela ne Nzambi amwenzele cintu kampanda.

66  Bikengela Nzambi énze cintu kampanda bwa muntu yonso
udi ufika mwinshi mwa kaci kaa mupenga, bwa cyanaana
neataayike. Bikengela acyénze, piikalabi ne musadidi Wende
mmulaale mwinshi mwa muci, mwamwa, kayi mumanye cya
dyenza. Ukaadi mumane kukumbaja mudimu mumutuma
naawu.

Eliya wakamba ne: “Eyi, Mukalenge, ndekelaaku mfwe.”

67 Nkaadi mudylimvwe mushindu awu paanyima paa méme
mupatuke mu disangisha, mmweka anu bu ne mvwa muteete, ne
muyiishe, ne musengeleele, ne mutwishe, ne mumone Mwanjelo
wa Nzambi mutambakane eku ne eku mu disangisha ne mwenze
bimanyinu ne maalu a kukema. Nenku nsomba mu kashinyi
pambelu apu, mbumvwa beela mbila, ne: “Aci kacivwa cinga
cintu to anu bintu bya mu meeji. KaCyena ne bwa ndolo to. Aci
kacyena ne bwa ndolo to. Byénso abi ndukutukutu.”

68  Kaa, pa diba adi ki méme kukalaba mwinshi mwa kaci kaa
mupenga aku. Ndyambidila ne: “Mukalenge, bwa cinyi Wéwe—
bwa cinyi Wéwe kundekela ncyenza? Cidi mwa kwenjiibwa
cinyi?” Kadi tutu bonso tukafika pa malabula awu. Kadi,
luse lwa Yehowah, kudi musadidi Wende! Nzambi mmumanye
mateeta ebe. Ikala anu mumanye bwalu ebu ne, Yéye mmumanye
byoOnso abi, pa nanku Yéye utu upweka.

69  Kabidi Yéye mmumanye ne bidi bikengela diikisha bwa
musadidi Wende, pa nanku Udi umulaadika tulu ndambu;
pacidiye mulaale panshi apu, mwindile bwa kupetulula bukole,
anyi ulomba bwa kufwaye. “Mukalenge, baatatwanyi bakaadi
bafwe, kumpala kwanyi, nenku mpindyewu angataaku mwoyi
wanyi. Binkaadi mwenze mbimane kukumbana. Ngamanyi
kabidi mudimu wa kwenza. Nzambi kavwa mwanji kujikija ne
muprofeta Wende nansha. Ucivwa anu ne mudimu.

70 Nansha twétlu beele mbila blngil bishi, ne tudyambidila
cikampanda, cikansanga, anyi cikankenga, kakwena cidi mwa
kutwangata padi Nzambi kayi mujikije neetu to. Ndi ne disanka
be bwa kumanya aci.

1 Misangu mikwabo udi udyumvwa bu, mingakadyimvwa
musangu kampanda, kuditeeka kaacingoma ku mutu, bwa
kudishipa, kadi ncivwa mwa kucyenza to. Méme kuvuula gant
wanyi, bwa kukwata ku nshinga wa nzembwe ya bukole bwa
ndekeelu Imvwa ndongolola ayi, kadi nciyi mwa kucyenza to.
Cintu kampanda cicivwa anu cikwate. Nzambi umweumwe
uvwa ne Eliya awu, Nzambi umweumwe awu, leelu! Uvwa
mummone mwinshi mwa kaci kaa mupenga. Mukajaanyi ne

mwanaanyi wa mu diboko balaadika mwamwa mu lukita; ne
papa wanyi, ne mwakunyaanyi wa balume, ne bénso. Nkaavwa
anu mwambe kuya, mémeé mwine. Ntu nkaadiku mulaale panshi
mwinshi mwa kaci kaa mupenga. Bitu bwalu bukole. Nenku
méme kufika too ne ku ne, nkaavwa nciciyi mu méme to,
nkeba bwa kuditaayisha bwongo ne kaacingoma; kakayi mwa
kucyenza to. Nwamonu anyi? Kucidi mudimu wa dyenza. Kudi
cintu cidi cikengela kwenza. Nzambi kavwa mwanji kujikija to.
Yéye neakukube misangu yénso.

72 Musadidi mukwate ne bya luse, mucyoke, muzengele! Yéye
uvwa mumumone. Uvwa mumanye mwaba uvwaye.

73 Yéye mmumanye mwaba widi, diloolo edi. Udi mwa
mwikala mwinshi mwa kaci kaa mupenga, bintu byénso biye,
kadi, vuluka ne, Yéye mmumanye mwaba widi. Kabyena
bitukengela bya dikwatakajulula blingi cyanaana to.

74 Mwakamba mukaji mukulakaji wa bafike, mu Sud
mwamwa. Uvwa mupeteke ne njiwu; mashinyi avwa mamutuute.
Nenku civwa...Avwa mamutuute bibi be, nenku—menku ki
mumwakwidi kwambaye ne: “Udi muswe kufunda ku tubadi
bwa dinyanguka dya mubidi webe anyi?”

5 Yéye ne: “Mungakwidi wanyi, luse! To, munanga wanyi.”
Yéye ne: “Ndi ne bintu binyanguke byabiingi be. Ndi nkeba anu
ndambu wa dilongolola.”

76 Nenku ndi ngela meeji ne wakaakula bimpe bwa cisamba
eci, ne bwa ekeleeziya ewu, diloolo edi, ne bwa Amerike uyaaya
mu iferno ewu. Ki mmutwe cimpinga to; ukaadi mumane
kufwa. Kéna—kéna mu njila mutangile mu iferno to; ukaadi
mumane kutwa makasa mu iferno. KI mmujimine to, ki nne
neajimine to; ukaadi mumane kujimina. Kabyena bimukengela
kufundanganaye ku tubadi bwa bidi binyanguke to; bidi
bimukengela dilongolola. Ncya bushuwa. Mmumanye mwaba
widi. Yeye mmumanye mwaba wiidi mulaadile panshi.

7 Ke Yéye kutuma Mwanjelo. Ki Mwanjelo kumulenga, e
kuyaye mu tulu. Nenku paakabiikaye, pavwa ndambu wa tuto
twa bukula bwa matala mwaba awu, anyi tuté twa mushindu
kampanda, twosha, tuteeka ku luseke lwende. Ki Yéye kwamba
ne: “Eliya, juuka udye.” Ki ngasa wa Nzambi nyéye awu, bwa
musadidi Wende. Nwamonu’s, Umwikishisha.

78 Nudi bamanye ne, Yesu wakamba ne: “Lwayi ku luseke, mu
cipeela, twanjaayi kwikisha ndambu.” Bamwe baa ku bantu aba
badi beela meeji ne kabyena bikengela kwikisha, tudi tujandula
ne badi bapona mu disaama ne lukasa lwonso, b6bo paabo.
Piikalabo kabayi bangata diikisha to, badi badisangana bakaadi
ne mitu minyunguluke mwaba kampanda. Ndi ngela meeji ne ki
mwaba ukaadi Mwaneetu Billy Graham usanganyiibwa, diloolo
edi, uteeta kwenza kupicisha. Mibidi ya buntu eyi mmikole, kadi
idi dijinga ne diikisha.

" Diba adi paudi mwa kwangataku kaadiikisha ndambu,
ne kuyaku mwaba kampanda, nebabange kukujaana, bamba
ne: “Paanyi’s mvwa ngela meeji ne mmuyiishi. Mutangilaaku
umone, nyawu ukaadi kwaka ku mwelelu wa musulu, uloba
mishipa,” anyi cintu cya mushindu awu. Kadi aci kacyena cyenza
bwalu to. Yehowah neakube badi Bende Yéye.

80 Nenku pavwaye mulaadile panshi mwaba awu apu,
mwinshi mwa muci awu, muzengele ne mutacishiibwe, Nzambi
kutuuyisha tujilu twende twa mutu. Kumupaye cyakudya.
Kumubiishaye cyakabidi, ne kumupaye kabidi cyakudya, ne
kumwalujaye ku tulu.

81 Nudi bamanye, ntu anu ngadikonka misangu yabingi civwa
munda mwa tutd atu ne ncinyi. Mvitamine ya mushindu kaayi
yakapetaye mu twine tuto atu? Kadi, civwa munda amu nasha
cikale cinyi, cyakamulaadika matuku makumi anaayi a muunya
ne a bufuku. Uvwa wendela mu dikanda dya tuto atu.

82 Nzambi mmumanye, diloolo edi ne, méme ewu ndi dijinga
ne twa nanku awu. Ne ndi mutwishiibwe ne ekeleeziya ewu udi
naatu dijinga. Lwa ku luseke, kule ne baa pa buloba, twanji
kwikisheku ndambu. Twanji kuyiikilanganeku ndambu.

8  Kweéna ne diba dya kwikisha to, mdi wamba. John Wesley
wakamba nanku, musangu kampanda. Wakamba ne: “Nkwépi
kingaalwa kwikisha. Ncyéna ne diba dya kwikisha to.” Kadi
neudisangane mucibuluke, pawikala kuyi wangataku misangu
eyi ya diikisha.

8¢ Nenku tudi tujandula, pa diba adi ne, wakenda matuku
makumi anaayi a muunya ne a bufuku, ne Nzambi wakajandula
mwaba uvwaye, mwimane kuulu, anyi mudikokele mu nyongolo.
Ki Nzambi kujingaye bwa kukoka ntema yende. Ki kupitaku
cipeepele cikole mwaba awu, ciikale cipanda mikuna. Civwa
cikole menemene mu mushindu wa cinyukula ne mbwebwe,
kadi Nzambi kavwa mu cipeepele cikole aci to. Civwa ciye
kumpala kwa Nzambi kuyaye. Ki pashiishe kulwaku, cyakabidi,
dikanka dinene dya buloba dyakanyukula buloba, kadi, nansha
nanku, Nzambi kavwa mu dikanka dya buloba adi nansha. Ki
kulwaku kapya, kadi Nzambi kavwa mu kapya aku nansha. Ki
pashiishe kulwaku kaaDiyl kakese katekete, kadi Nzambi uvwa
mu Diyi adi.

8 Nenku, mwaneetu wa balume, mwaneetu wa bakaji, ndi
mwalukile mu nyongolo kukaadi ntanta bule bukumbane,
ne wéwe, kabidi, bwa kumanya ne nkwenzeke dikanka dya
buloba misangu yablingi diikale dinyungisha eku ne eku,
mutooyi wablngi ne makokyanganyi, ne dibinduluka, ne bintu
bya mushindu awu, ne masangisha manene. Kadi Nzambi
mmupatukileku penyi, mu biine abi? Ki bwa cinyi ndi mwambe
cindi mwambe mu dinda emu aci. Bikengela kulwe cintu
kampanda cya ndondo kupita mudimu wa dyondopa. Bikengela

kulwe cintu kampanda cya ndondo kupita dipa dya dyakula dya
mu myakulu. Bikengela kwikale cintu kampanda cya ndondo
kupita cipeepele cya civuma. Cipeepele cyakapatuka, kadi
Nzambi kavwamu to. Tudi bapete bipeepele bikole bya bivuma,
mu ditunga dijima, ne masaluka, ne mashi mu mpala, ne mu
byanza, bimanyinu bya mishindu yénso. Kadi Nzambi wépi?

86 FElisha wakindila. Kadi pende, s’'uvwa muprofeta, kadi
wakateeleja Cyobci aci. Kaakapatukaku bwa kuya kafwanyikija
matabuluja ne byobi abi to. Kaakapatukaku bwa kuya kapeta
ntenta mutambe bunene mu ditunga to. Kaakapatukaku bwa
kuya ku télévision, anyi ku bikwabo to, mutudi bafwanyine
kucibiikila.

87 Dikokangana dinene dybénso adi, ne Amerike mmupiile
bwa diteeleja dya mitooyi ayi. Kaa, tudi banange mutooyi,
kadi Nzambi katu mu mutooyi to. Nansha nanku, bu baa
kuneemekiibwa ne bikwabo, bu mudibo, nansha nanku, Nzambi
katu mu mitooyi to. Bu biikale nanku awu, padi beena Afrike
batuuta ngoma apu, kacya kanutuku banji kuumvwa mutooyi
ne cyona bu nanku to. Nzambi kavwamu to. Kabidi tudi
bapete bipeepele bikole bya bivuma. Tudi bapete tupya twa
mishindu yonso, ne dikanka dya buloba, ne dinyukushiibwa, ne
matabuluja manene, ne bintu bya nanku. Nzambi kavwamu to.
Bu ne bivwa nanku, nunku’s mbidileeje.

88 Kadi, paanyima paa abi, kulwaku kaaDiyi kakese ne
katekete, pa diba adi Nzambi uvwa mu Diyl.

89  Ke cindl ngela meeji leelu ewu, balunda baanyi. Twétu
bantu tudi tutamba—tudi tutamba kulaludiibwa kudi mutooyi
woOnso awu. Pa nanku, Amerike mmunange mutooyi. Tangilaayi
numone cidibo benza. Badi bakangula bisanji bya kale ebi, diyi
dibandisha ne penyi, ne rock’n’roll, ne boogie-woogie, bintu
byonsd bya mushindu awu abi. Bikengela babibandishe diyl
dikole, mu mushindu wa bifwana kutaayisha ne ntanda ya maci,
mutooyi wonso awu, diba dyonso mu dituku dijima.

9 Kadi mu ekeleeziya, tudi twimba makasa, twétu
kunyeemakana twabanda twapweka, twela mbila ne
mikunda, ne mbila mikole ya disanka, tupicisha cikondo cya
dicyonkomoka mushindu awu. Ncyéna naabi cilumbu to, kadi
Nzambi uvwa penyi mu biine abi? Mbyenze cinyi? Bitukosolole
tutupa tutupa, tudibo babiikila ne Assemblées de Dieu, église
de Dieu, Mpenta wa Bwobumwe Musanga, mangumba 0nso
makwabo a makese mashiileshiilangane aa. Nzambi kavwamu
to. Mbidyanjididi bya Nzambi. Nciimanyinu cya biibaki.

91 Panudi numona cidibo babiikila bu bwena Kilisto leelu
ewu eci, bantu badi baya mu maekeleeziya ne—ne biikale
ne nsombelu ya bantu badibo baneemeka eyi, dya bapatuka
kadi bavila dyondopa, bavila Bukole bwa Nzambi, ne bavila
nsombelu wa didilambula, banubiikila ne “bakoleshi baa

maalu,” nwavulukaayi ne, aci nciimanyinu cya biibaki. Abi
bidi. . .Mwaneetu Wood, ngela meeji ne nutu nucibiikila ne
ciimanyinu cya biibaki. Ncintu cya mafi. Ncibumba cidibo
biibakila anu pambelu apu. Nzambi utu anu wimanyinapu
cyanaana, bwa kwibaka nzubu. Butumbi kudi Nzambi’s we! Cidi
anu cibumba cya mafi ciikalabo mwa kuupula.

92 Tudi batuute bikashi, bambe ne: “Butumbi kudi Nzambi’s
we! Paudi wela mbila, udi muMupete.” Ba-Méthodistes mbadi
bambe aci, ba-Nazaréens. Kujandulabo ne ki mbaMupete to.

93  Beena Mpenta kwamba ne: “Tuutaayi bikashi nwélé mbila,
too ne panwakula mu myakulu. NwaMupeci.” Kadi twétu
kujandula ne katwena baMupete to.

9¢  Kucidi cintu cimwepele cidi cishaale. “Nenku, Nzambi, nda
naanyi ku nyongolo klindi mwa kaMupetela.” Tupetaayi kaaD1iyi
kakese katekete aku, Cintu kampanda cidi cyela butamu bwa
mabeele mu nsombelu aci. Cintu kampanda aci, cya ne: “Nansha
wéwe wakula mu myakulu ya bantu ne ya Banjelo, kadi kuyi ne
Cyoci aci to, udi cintu cyanaana. Nansha wéwe mwa kwenza
ciprofeta ne kwakula mu myakulu, ne kuleeja bimanyinu ne
maalu a kukema, ne kwenza bishima ne kwenza bimanyinu
binene, kadi, kaaDiyi kakese katekete aku, kakayimu to, udi
cintu cyanaana,” mudi Mufundu wamba. Ki citudi munkaci mwa
kuteeleja mpindyewu eci.

9 Tudi bapete mikungulu. Tudi bapete kapya. Tudi bapete
bipeepele bikole bya bivuma ne dikanka dya buloba. Kadi:
“Nzambi, tutumineku kaaDiyl kakese katekete aku.” Ki cidi
citukengela. Teeleja, mwaneetu. Tudi dijinga ne kaaDiyi kakese
katekete aku, kaaDiyi kakese katekete kavwa kaakule aku.

9  Yesu. Bamba ne: “Kanuvwa mwa kuumvwa Diyi Dyende
mu museesu to. Kanuvwa nuMuumvwa wela mbila to.” Yéye

Nyuma Wende, bu nkuci, wa kalolo.

97 Bintu binene ki bitu bintu bitalale. Nuvwa bamanye nanku
anyi, balunda baanyi? Teelejaayi. Diba, ditu difila mwoyi pa
buloba edi, kudi cintu cyonso cidi ne mwoyi eci; mu mwoyi
wa bukwa-mici, mwoyi wa bikunyiibwa, mwoyi wa mici, ne
bikwabo byonso. Didi dipatula mwoyi, diba’s. Kadi didi mwa
kukoka muliyé mujima wa litres ya mayl pa buloba, kwenza
mutooyi mushaadile ku utudi twétu aba mwa kwenza patudi
tusuna mbekeci wa mayi ku mulonda. Nwamonu anyi? Mbintu
binene. Bintu bitalale ki bintu binene. Nukaadiku bumvwe padi
buloba bunyunguluka anyi? Nukaadiku bumvwe mabulungu
padiwu apicila mu bijengu byawu anyi? Nukaadiku bumvwe
nansha dimwepele anyi? Ki bintu binene mbyabi. Nukaadiku
bumvwe padi diba dibanda anyi?

98 Kaa, tudi tudyambidila ne bikengela twikale ne mutooyi
wablingl, bikengela twikale ne cisumbu cya bimbi baa byamu

bidi byenza mutooyi, bwa kwikala kutuuta, ditupika dya
kuya muulu blingl cyanaana, patupu katwena ne disangisha
dimpe to. Tutu tudyambidila ne bikengela muntu ne muntu
ikale mubande kuulu menemene, biikale batuuta bikashi
ne bikwabo. Tutu tudyambidila ne bikengela mijiki ikale
yimba ilonda cyona, ne bantu bonso banyeemakana babanda
bapweka ne kajila. Tukaadi bapete biine abi. Ndikwacisha
kaayi dikaadibi bifile? Bikaadi penyi? Bikaadi bitufikishe penyi
leelu wa Ndaaya ewu? Mu musumba wa cibwejakaji, musumba
wa mangumba; bakosoloke, bwana bwetu bunyanguke. Cya
bushuwa’s, ncikaadibi byenze. Cikaadi mukumbi wa yeleke wa
kale awu, ne mukumbi wa ngazama, ne—ne mishindu yénso
ya bishiishi abi bifumine kwaka ku cibangidilu. Nenku Yobo
wakamona, anyi...Yowela ngwakabimona. “Civwa mukumbi
wa ngazama mushiye, mukumbi wa yeleke kudya; ne civwa
mukumbi wa yeleke mudye, mpasu e kudya,” ne bikwabo, too ne
mutwavu kucidya too ne ku cikuuku.

9 Kadi Mufundu kwamba ne: “Néngalujulule, mudi
Mukalenge wamba.” Tudi bindile cintu kampanda.

100 Ku mbila yénso ayi, tudi bapete ndambu mukumbane
wa makubakuba ne mutooyi bwa—bwa kukudimwisha buloba
bujima mucima. Tudi bapete ndambu mukumbane wa mikobolu
ne mikunda ne lukutukutu. Too, byénji cinyi? Byobi abi ki
mbiibake Ekeleeziya to. Mbiibake mangumba. Mbifikishe bantu
ku dipatuka ne mmwenenu ya maditambishi ne bantu badyambi.
Mémeé ncyéna munange bintu abi to. Upatuka wimana pa
cibumba cya ku cyambilu, bamba ne: “Kaa, mutangile umone.
S'mmwana mu bukalenge. Anji mona anu mudiye muvwale,
anu mvwadilu wa kapelu ne bikwabo. Mmumanye mwa
kushindumuna maaleeta ende majikuke, ne bikwabo.” Aci ki
ncici Nzambi usungula to.

101 Muprofeta kampanda wakapeta meeji awu, dituku dikwabo.
Uvwa uya bwa keela musadidi kampanda maanyi. Kwambaye
ne: “Yéyé ngudi mutambe bunene mu famiye. Neamweneke
bimpe.” Kadi Nzambi kumubengaye.

102 Kabyena bikengela anu kwikala ne bana baa mu bukalenge
nansha, ne—ne bikwabo, bwa kwikalabo biimane mwaba awu
byenze bu ni ncinyi apa. Ki mbilamba bytdi muvwale, anyi
ngakwilu wa kapelu Gdi nende to. N’Cintu kampanda cidi
munda mwebe amu, Diyl dya Nzambi adi. Ki cidi ne bwalu.

103 Muprofeta kupicilaye pavwa mukwabo, kwambaye ne: “Ki
ng’awu to. Nzambi mmumubenge.” Kupicilaye pavwa mukwabo.
Yéye: “Kwéna ne mukwabo anyi?”

104 Yéye ne: “Tudi ne kana kaa kale kaa citupa, kaa kwisu
kukunzubile, Iwa ku luseke lwa mukuna eku, kadiisha mikooko.”
Uvwa n’Davidi.

105 Paakalwabo ne kalumyana kaa citupa aku, kakunze mwisu,
kaa mpala tuntobengela aku, kiikale ne tukaaya tukese,
tukobame, kadijingile ciseba cya mukooko, Nzambi kwamba ne:
“Ke yéye awu.”

106 Mpingu yenu yénso ne bantu badyambi abu kabavwa
bakumbana kumpala kwa Nzambi to. Udi mufwanyine kwikala
ne dipolome dya D.D.D., Ph.D., anyi L.D. misangu ibidi.
Udi mufwanyine kwikala mwepiskopo, paapa, anyi ni nganyi
0di mufwanyine kwikala awu. Kadi bidi bikengela Nzambi
bwa kwenza cintu kampanda kuumukila ku cintu cyanaana.
Paudi anu mwa kwikala cintu cyanaana, Nzambi ngudi Cintu
kampanda. Paudi anu mwa kudyumusha mu njila, pa diba adi
Nzambi udi mwa kubwela. Kadi paudi wéwe anu mudyambi
ne muumakane, mu mushindu wa ne wéweé ki udi ne cidi
citambe bunene ne bwimpe, kwéna ne cintu nansha cimwe civwa
cikukengela kwikala naaci to: awu mmwoyi mudipwekeshe
kumpala kwa Nzambi. Nenku aci ncitudi bamanye, bana beetu.
Cya bushuwa. Mmwomo.

107 Kanutuku bamone, anyi...bumvwe mushindu utu diba
dibanda to. Kacya kanutuku bumvwe aci to. Kacya nukaadiku
bapatuke, bufuku, bwa kuumvwa mudi lumuma luloka anyi?
Citudi twétu bafwanyineku kwenza ncinyi twétu katuyi naalu?
Nwamonu'’s, kabyena bikengela aci to.

108 Nénnwambile cintu cimwepele mpindyewu. Ki nditalala. . .
Kimmayl adi avwanduluka enza mutooyi mukole wa mushindu
awu, miikale atupika aya muulu amata panshi, atu aleeja mu
cimfwanyi bulenga bwa mitooto, mu wowo nansha. Nkaadijiba
kakese kaa ndondo ne katalale, ki kadi kaleeja mu cimfwanyi
bulenga bwa mitooto.

109 Cidi citukengela, diloolo edi, ndilabula adi, dya ndondo
ne dibanjike, Cintu kampanda aci munda mwetu. Kabyena
anu bikengela cy6ci—cyoci kwelaci mbila to, nansha mudibi
ne ncifwanyine kwela mbila. Kadi twétu tudi tutamba kwela
kashoonyi paa mbila itudi twela ayi. Ncifwanyine kubenga
kwakulaku mu myakulu, nansha mudibi ne ncifwanyine
kwakula. Kadi twétu tudi tutamba kwela kashoonyi paa ciine
aci. [Katupa kaa mukaba wa méyi munda mutupu—Muf.]

110 Ncifwanyine kwikala kaciyi ciye mu disangisha dya Billy
Graham, mu disangisha dya Oral Roberts, anyi mu dyanyi
disangisha to. Ki ng’aci cidi cikukengela to. Cidi cikengela
bwa cyo6ci aci kupeta nndondo ya Dinanga dya Cyendeleele
dya Nzambi. Nyuma udi munda mwende awu, ki udi ukwenza
cyuadi aci.

111 Ke cimvwa ngamba aci, mu dinda emu. Ki cimvwa nkokela
aci, Ekeeeziya mmupicishila ku Kalvariyo, ntwa kumpala ntwa
paanyima. Kwikadiku wela meeji ne bwalu udi mwakule mu
myakulu, anyi ne bwalu udi mumanye byablngi pa bidi bitangila

Mifundu, anyi bwalu udi mubale mikanda ya muntu kampanda,
ne bwalu udi mumanye kupita mukwebe. Yéye mmwambe ne:
“Twa cimanyinu pampala paa aba badi batwa mikemu ne beela
mbila bwa binyangu bidi byenzeka mu cimenga.” Ngangi udiYe
mufwanyine kutwa cimanyinu mu bimenga byetu, diloolo edi?
Nwamonu’s, nndondo ya Nyuma, ki mbintu bya pamutu-pamutu
nansha. Ki ncizubuzubu pambelu paa—pambelu paa musa wa
hickory cidi cimpe nansha. Mmusa wa hickory udi munda mwa
cizubuzubu aci. Wéwe udi ne cizubuzubu cinene munda mutupu.
Kwéna ne cintu nansha cimwe munda amu to. Cidi citukengela,
diloolo edi, nndondo ya dinanga dya Nzambi.

112 Nenku paakumvwa Eliya kaaDiyi kakese katekete aku, cintu
nansha cimwe kacyakamutacishaku to.

13 Cylidi wéwe muumvwe mu biine byénso ebi ncinyi? Wéwe’s
neuye, mu ndambu wa matuku emu. Ukaadi muteeleje Billy
Graham. Neuteeleje Oral Roberts. Neuteeleje bakwabo, bantu
banene. Ncyéna cilumbu ne bantu abu to; mbasadidi baa
Nzambi. Kadi kuteeleji mutooyi to. Teeleja kaaDiyi kakese
katekete aku, ndondo ya Cintu kampanda cidi cibwela mu
mwoyi wa muntu aci, cidi cikuumusha lukutukutu Iwénso aci.
Cidi cikuumusha maalu 6nso a pa buloba. Cidi cikufikisha ku
dikina bintu bya pa buloba ne ku dinanga bintu bya Nzambi.
Ki ndondo nyéyi ayi, ki dijiba ndyodi adi didi dileeja mu
cimfwanyi mitooto ya butumbi bwa Cyendeleele bwa Nzambi. Ki
cintu ncyéel aci cidi citwala binsonji mu mésu, citwala disanka
didi kadiyi kwamba, ne dylle tente ne butumbi. Cidi cyenza
ne wimane kuulu diba dyGdi mupangile bintu byoénso. Cidi
cyenza. . .Padi disaama dilwa, anyi nansha lufu lwine, cidi anu
ne dileeja dya mu cimfwanyi dya mabenesha a Nzambi munda
mwaci; kaadijiba kakese kadi ne ndondo aku, kiikale kaleeja
maulu mu cimfwanyi, kaciyi divwanduluka ne mutooyi bya mayi
nansha. Mayi adi mavwanduluke kaatu ne ndondo menemene to.
Mayi matalale ki adi ne ndondo.

114 Nzambi atukwacisheku, diloolo edi, balunda baanyi,
patukaadi tukafika ku meesa a Mukalenge apa, bwa kuvuluka
cy6cl aci; nansha twétu benze bya pambelupambelu bishi,
nansha benze bintu bimpe blingi munyi.

115 Weéwe udi wamba ne: “Ee, Mwaneetu Branham, s'ntu nya
mu ekeleeziya. S'ntu nditacisha bwa kwikala ne nsombelu
mutambe bwimpé mu mushindu Gndi paanyi naawu awu.”
Mbimpe. Kakwena cintu cibengangana ne aci to, mwaneetu.
“Nkaadi mwakule mu myakulu, Mwaneetu Branham. Nkaadi
mwele mbila mu Nyuma.” Aci ncimpeé. Kadi king’aci cindi méme
ngamba to, mwaneetu. Ki ng’aci mene to. Ki ng’aci cindl méme
ngamba to.

116 Ndi ngamba bwa kaaDiyi kakese katekete aku, Cintu
cibanjike ne cya bukalenge aci. Civwa, mvwa ngenza kumona

baamaamu baa kale pavwabo bapweka mu kajila aka, kukaadi
bidimu, binsonji bibatunkumukila pa matama, pavwa mwéana
wa balume ngenzampeékaatu umwepele ujuuka kuulu, bwa
kulwa ku cyoshelu.

117 Leelu ewu, ndi ngenza dibiikila, mmona mwana wa balume
ulwa, bébo nkacya baashaala anu basombe bataayisha tupata
twa bazoka. Ncilumbu kaayi ciine eci’s? Nukaadi bajimije
dyumvwa dya cyo0ci aci anyi?

118 Cylidi muumvwe ncinyi? Udi uumvwa cinyi? Tukaadi ku
cikondo cya nshiikidilu.

119 Udi uteeleja ku télévision, ne ku cisanji, mu bikandakanda
byebe, mu bibejibeji byebe, ne nekwenzeke mvunda kampanda
mu ditunga edi dinga dituku. CylGdi ubiteelejila ncinyi, bwa
kuumvwa maalu adi alubakajangana awu, ne cisanji cyebe
cikangula, dituku dijima, ne bintu byonso bya lukutukutu ne bya
macimbu abi, bwa kuumvwa mwikala mazaji mwa kumata, anyi
ma-bombes? Méme ncitu nteeleja bintakanyi abi to. [Mwaneetu
Branham udi utuutakaja byanza musangu umwe—Muf.]

120 Ndi méme nteeleja bwa kuumvwa Diyl dyamba ne: “Banda
kuulu menemene. Kaalumbandi aku, musadidi Wanyi mwimpe
ne wa lulamatu.”

121 Udi wéwe uumvwa cinyi? Nudi bamanye, ndi ngela meeji ne
tudi tutamba kudifila ku diteeleja ne ntema yonso dya maalu
onso a pa buloba, ne bintu bya nanku, mu mushindu wa katuyi
mwa kuumvwa kaaDiyl kakese, katekete aku to.

122 Tudi tuumvwa bampaasata beetu bamba ne: “Shaala wéwe
anu mwena ekeleeziya, nebiikale bikumbane.” Tudi tuumvwa
bamwe baabo ne: “Akula anu mu myakulu cyanaana, kwajiki.”
Bamwe baabo ne: “Ela wéwe anu mbila cyanaana, kwajiki.”

123 Kwéna ne mushindu wa kuumvwa kaaDiyl kakese, ne
katekete aku kadi kateeka Cintu cibanjike ne cya ndondo mu
nsombelu to, cidi cikuvwija cidi cikengela wéwe kwikala.

124 Blé katu ukwama blé ne bwalu nyawu udi pa muci wa mvinyo
anyi pa cikolakola nansha. Nansha cisoosa cibi paaci’s cidi pa
cikolakola. Kadi bidi bikengela mwoyi udi mu muci wa mvinyo
awu bwa kukwamishawu blé. Mayi adi amacilapu awu ngadi
amyaminyiibwa pa byonso bibidi abi. By6nso bibidi nebisankile
mu wowo awu. Byonso bibidi nebikolele mu wéwo.

125 Balume ne bakaji badi mwa kukola, beela mbila ne
batumbisha Nzambi, baakula mu myakulu ne biikale beena
ekeleeziya, baja maja mu Nyuma ne bafila byadiikumi, kadi
kabayi anu, mu myoyi yabo, ne kaaDiyi kakese katekete aku kaa
dinanga dibanjike dya Nzambi, ne dya ndondo.

126 “Nansha méme mufile mubidi wanyi bwa kwoshiibwawu bu
mulambu, kadi nciyi ne dinanga to, ndi cintu cyanaana. Nansha
mfila bintu byanyi byonso bwa kudiishabo bapele, ndi anu

cintu cyanaana. Nansha méme ne diitabuuja dya kutentemuna
naadi mukuna, ndi anu cintu cyanaana. Nansha byo6bi cya
bushuwa ne ndi—ndi—ndi ngakula mu myakulu, mudi bantu ne
Banjelo baakula amu, ndi anu cintu cyanaana.” Nwamonu anyi?
NkaaDiyl kakese ne katekete kadi kaakula munda mwa mwoyi
webe aku, kadi kashintulula lwidi lwénso, kavwija ngiikadilu
ulwa mushiilangane, nenku wéwe ulwa cifukiibwa cipyacipya
mu Kilisto.

127 Wéwe udi uumvwa cinyi? Mbilondeshile ku cyGdi wéwe
uteeleja, mulunda wanyi. Pawikala uteeleja mwab’ewu. . .Ki
ndidyula to; ki ndijaana to. Kadi pawikala uteeleja, uumvwa
pa ditabuluja dinene mwaba kampanda, mudi bantu binunu
dikumi bakungwile, tungunuka; udi tuteeleja cintu cya mafi.
“Nénganjibi kuya nkamone. Badi bamba ne badi ne misumba
minene.” Aci kacyena cishintululaku cintu nansha cikese to.
Njila ya dinyeemena mbilu’s itu ne misumba mine ayi. Bikwabo
by6nso’s bidi naayi. Baji baa maja a rock’n’roll’s batu naayi.

“Ndinkuya bwa. . .Ndinkuya bwa cintu cya cyanaana.”

128 Pawikala ukuya bwa cinga cintu kaciyi bwa. ..Pawikala
uteeleja bwa kuumvwa cinga cintu kaciyi kaaDiyl kakese
katekete aku to, alukila mu nyongolo. Alukila mwinshi mwa
kaci kaa mupenga, too ne patwikala mwa kulongolola. Shaala
mupuwe, ne indila. Mikungulu ikungule. Dikanka dya buloba
dyenzeke. Bipeepele bikole bya bivuma bituute, ne kapya
katambakane eku ne eku, cyénso ciikalaku aci. Ndi mvuluka
musambu ewu:

Undongeshe, Mukalenge, mwa kwindila padi
myoyi miteeme kapya,

Swaku mpwekeshe maditambishi aanyi, nsoke
Dina Dyebe;

Lama diitabuuja dyanyi divwijuludiibwe
dipyadipya, mésu aanyi maKutangile Wéwe,

Swaku ngikale pa buloba apa cyGdi Wéwe
muswe bwa méme kwikala.

Ke cindi méme muswe kwenza ncyaci.

Aba badi bindila Mukalenge, nebavwijulule
makanda abo mapyamapya,

Nebabande muulu ne mapwapwa bu
mukanku,

Nudi nwitabuuja aci anyi? [Disangisha didi dyamba ne:
“Amen.”—Muf.]

Nebanyeeme lubilu kabayi bacyoka, nebénde
lwa makasa kabayi bapangila;

Undongeshe, Mukalenge, undongeshe,
Mukalenge, mwa kwindila.

129 Mikungulu ikungule. Kapya katambakane eku ne eku. Kadi
ndekela ngumvwe kaaDiyi kakese katekete aku, ne: “Lwayi
kiindi Méme, nwénu bonso badi bakwata mudimu mukole ne
badi ne majitu makole. Patukaayi mwinshi mwa kaci kaa
mupenga. Patukaayi mu nyongolo yenu amu.”

130 Ndi muswe kubwikila diitabuuja dyanyi, mwikale
mukungamangane ne Mashi Ende, ngdse lwendu ngambe ne:
“Eyowa, Mukalenge. Ngitabuuji mpindyewu.”

Tusambilaayi.

131 Eyi Mukalenge, Mufuki wa maulu ne buloba, Mfukyamukele
wa Mwoyi wa kashidi, ne mufidi wa dipa dimpé dyonso, ikalaku
ne luse kutudi, Mukalenge. Tudi biimane mpindyewu ne dijinga
dya kuumvwa. Etu méyi, Mukalenge, ngad majuuke.

132 Nenku mpindyewu nyewu tudi bumvwe méyi blingi cyakaa.
Kudi ablngi adi amba ne: “Lwaku ku ewu ekeleeziya. Bu wéwe
mwa kulwa mwena wetu ekeleeziya! Twétu mbadi ne cisumbu
cya citambe bwimpe mu cimenga emu, bantu badi ne mvwadilu
mutambe bwimpe. Mfumu wa cimenga utu uya mwetu twétu.”

133 Ne bantu baablingi, mu masangisha abo, Mukalenge, badi
ne banguvena, ne bakwabo, bwa kwikala kupatuka ne kwenza
miyiiki. Eyl Nzambi wa yaaya, lamaku cintu aci kule naanyi,
Mukalenge. Nsokokeku mu nyongolo bwa ngindile, Mukalenge.
Cindi ncyukila cidi nguvena wamba ncinyi? Mémeé ndi muswe
kuumvwa kaaDiyl kakese katekete kaa Musungidi wanyi aku.
Kaa, nkwacisheku bwa méme kwindila, Mukalenge, ne bwa
kuvwijulula makanda aanyi mapyamapya pandi muKwindile.

134 Nenku kwacishaku ekeleeziya ewu, Mukalenge, bwa bobo
kuKwindila, ne kuvwijulula diitabuuja dyabo dipyadipya, ne
kuvwijulula makanda abo mapyamapya, babande muulu bu
mapwapwa a mikanku. Swaku biikale bateeleja, Mukalenge,
kabiyi bwa kuumvwa mutooyi to, kabiyi bwa mbila to, kadi
bateeleje bwa kuumvwa kaaD1yi kakese katekete aku.

135 Mukalenge, mu matuku makese aa, némbande mbwele mu
nyongolo mwamwa, bwa kwindila. Eyi Nzambi, nkwacisheku,
Mukalenge. Umfofomije, ne ujibakaje maci aanyi, ku bintu bya
pa buloba, bwa dimanyika, anyi bwa luumu, anyi bwa cintu kana
cyonso cya patupu cidi buloba ebu bufwanyine kufila. Swaku
nshaale mwomo amu, Mukalenge, too ne pangumvwa kaaDiyi
kakese katekete aku. Pashiishe ulekele musadidi Webe apatuke,
Mukalenge, ubanda muulu, pa mapwapwa a Mukanku. Enzaku
nanku, Mukalenge.

136 Benesha kaekeleeziya kakese aka. Benesha Mwaneetu
Neville. Umusha disaama didi mu cifu cyende adi, Mukalenge,
ne udimanshé kule nende. Mwele mu nkanu, Mukalenge, ne
umulekele apingane mwab’ewu, muvwijiilbwe mupyamupya.

“Nebavwijulule makanda abo mapyamapya.” Enzaku nanku,
Mukalenge.

137 Twifwileku luse ku mpekaatu yetu. Nyewu tukaadi tulwa
ku meesa a Mukalenge mpindyewu, Mukalenge. Wakamba ne:
“Ewu udi udya ne unwa eci kayi mukumbanyine to, udi
udya ne unwa dipiila dyende yéyé mwine, kayi ujingulula
mubidi wa Mukalenge.” Tukwacisheku, Mukalenge, bwa twétu
kukenketa misuuka yetu, myoyi yetu. Ne ututeete bwa kumona
ne kudi cintu kampanda cya cikooyike kutudi. Cyoci ciikaleku,
utufwile luse, Eyl Nzambi, patudi tuKwindila ne kudipwekesha
kwonso apa. Tudi tulomba nanku mu Dina dya Yesu, Mwana
Webe. Amen.

Undongeshe, Mukalenge, bwa kwindila,
mutwe binu,
Ne pa diba dimpé Dyebe Wéwe Newandamune
ku malomba aanyi. (Ncya bushuwa.)
Undongeshe bwa kubenga kweyemena bidi
bakwabo benza,
Kadi kwindila mu disambila dyandamuna dya
kadi Wewe.
138 Ke cindl méme muswe, dyandamuna difumina ku Dyulu. Ndi
muswe kuumvwa Diyl Dyende Yéye; ki ndlyi dya mwenji wa
ndongamu to, ki ndiyl dya mfumu wa cimenga to, ki ndiyl dya
nguvena to, ki ndiyl dya mwepiskopo to. Ndi muswe kuumvwa
Diyi Dyebe Wéwe, Mukalenge. Bupole ne kalolo bya Nyuma
Mwimpe mwikale wakula mu mwoyi wanyi ne: “Lwayi kindi
Méme, nwénu bonso badi bakwata mudimu mukole ne badi ne
majitu makole.” Eyo, Mukalenge, nyewu tudi balaadile panshi
mwinshi mwa kaci kaa mupenga mpindyewu. Tudi bindile,
tumona cyambaYe aci.

139 Mukalenge wanubeneshi, muntu ne muntu, mpindyewu.
Mbanganyi badi baswe bwa kubavuluka mu disambila?
Tumonebi paudi wela cyanza muulu. Amba ne: “Mukalenge,
ndongesheku bwa kwindila. Ndongeshe. Swaku—swaku—swaku
mpwe mwoyi maditambishi aanyi. Padi bakwabo bapita apa,
benza maalu manene mushindu ewu, swaku méme mpwekeshe
maditambishi aanyi, nsoke anu Dina Dyebe. Ndongeshe bwa
kubenga kweyemena bidi bakwabo benza, kadi anu bwa
kwindila mu disambila dyandamuna dya k(idi Wéwe.”

140 Bu mwakenza Eliya. Wakindila mwamwa naka. Wakumvwa
mukungulu. Wakumvwa mukenyi. Wakumvwa dyupuka dya
mbwebwe. Wakumvwa kapya. Wakumvwa lupeepele. Kadi abi
ki mbivwaye ukeba to. Kabivwa nansha binyungisha muprofeta
to. Wakabilekela bipita biya. Kadi kaaDiyi kakese katekete
aku, wakambula cinkutu cyende ne kudijikaye naaci kwisu, ne
wakaya ku cibweledi cya nyongolo. Ki Mukalenge kwamba ne:
“Ndaaku, ukiimanyine pa lubwebwe lwa kwinshi kwaka.”

Ke cindi muswe kuumvwa: “Imana pa lubwebwe.” Eyo.

141 Diba dyakumbanyi mpindyewu bwa meesa a Mukalenge.
Mukalenge anubeneshe. Ndi ngela meeji, dyambedi, kumpala
kwa twétlh kwenza cyoci eci, tudi baswe kwenza disambila
bwa muntu yonso munda emu uvwa mwele cyanza muulu,
uvwa muswe bushuwa bwa Nzambi kwakula nende. Kudiku
kampanda wa kunudi mwab’ewu mwikale mwinshi mwa kaci
kaa mupenga, diloolo edi anyi? Ela cyanza muulu. Cya bushuwa.
Cya bushuwa, tudimu. Baablngl beenu mwab’ewu badi mu
nyongolo, bindile.

142 Nudi bamone bintu byonso ebi byenzeka. Nudi bumvwe
matabuluja manene a Billy Graham, a Oral Roberts, aanyi méme
mwine, myaba mikwabo yonso, Tommy Osborn, Tommy Hicks,
O0nsd aa miikale enzeka. Kadi Cy6ci aci cidi penyi? Diyi adi
didi penyi?

143 Udi wamba ne: “Méme’s ntu nkaadi mwele mbila ne ba-
Jessups. Nkaadi—nkaadi muje maja mu Nyuma ne beena Musical
Harts. Nkaadi mwenze bintu byénso ebi. Nkaadi mwenze byonso
abi. Kadi Cintu kampanda aci cidi penyi, Mwaneetu Branham,
cidi cimfimpakajila panshi ne cinteeka bujitu bwa misuuka
mijimine, mu mushindu wa nciyiku mwa kupeta diikisha bwa
cyoci aci?”

144 Paabo, anu baa mushindu awu nkaayaawu ki baabwela.
Ki cidi Bible mwambe. “Utwe citampi anu pa aba badi
batwa mikemu ne beela mbila bwa binyangu bidibo benze mu
cimenga.” Kaa, ki kutudi tucijingila aku, balunda baanyi.

Tusambilaayi cyakabidi.

145 Mukalenge! Bu Wéwe mwa kuswa, Mukalenge! Kaa, ndi
mufwanyine kwimba kupicisha. Ndi mufwanyine kuyiisha
kupicisha. Ndi mufwanyine kwela mbila kupicisha. Ndi
mufwanyine kudila kupicisha. Kadi ncyadyakusambilaku
kupicisha to. Eyl Nzambi, unkenketeku ne unteete.

146 Mvwa anu ngakula, katanci aka, pa majiba a ndondo,
mudiwu aleeja mitooto mu cimfwanyi; teeka ndondo wa Nyuma
Webe munda mwetu, Mukalenge, mwakamba Davidi muprofeta
ne: “Ndombole ku mwelelu wa mayl matalale,” ki nku mayi
adi avwanduluka to. Mayl matalale, ndombole kwoko aku,
Mukalenge. Ntuuyisheku cilunji. Nyewu ndi mubinduluke, ndi
musaluke y6nso.

147 Ngénji byonso bylvwa Wéwe mungambile bwa kwenza,
ku dyanyi paanyi dimanya dyonso. Ngakosololu ditunga,
munyunguluke buloba bujima, nyiisha, ngela mbila, ne
ntwishangana. Wéwe udi muleeje lulamatu pa kwela patooke
cimanyinu aci cya Maasiya, bwa kuleeja ne ng’'Wéwe,
Mukalenge, ki udi ucyenza, ki mmuntu to. Ndi ne kusakidila bwa
cyobcl aci. Kadi, Mukalenge, ndi mwinshi mwa kaci kaa mupenga,

diloolo edi. Ndi ndikonka ne: “Bwa cinyi kabeena banyingalala?
Bwa cinyi Amerike ewu kénaku mwa kucimona, Mukalenge?”
Ukaadi ne byumvwidi bitambe kucipala anyi ncinyi? Ekeleeziya
ukaadi mutambe kudyenza bulongolodi, mushaale mupape
bikole anyi? Ne bobo ki mbaswe kwelangana mu diboko to. Ki
mbaswe kwenza cinga cintu to anu kujaanangana.

148 Kadi ndi mutwishiibwe, diloolo edi, anu muvwa Eliya amu,
mwinshi mwa muci ne, Wéwe udi ne binunu mwandamutekete,
nansha nanku, badi kabayi batwile Baalim cinu to. Wéwe udi
ne bansantu baablngi pa buloba leelu ewu, bindile Dilwa dya
Mukalenge.

149 Eyi Mukalenge, watuumvwilaku luse. Ututeete, ne utupime
pa bipiminu Byebe bya bujitu. Nenku patwamona ne tudi
basanganyiibwe bapeepele, Eyi Mukalenge, utukezulaaku ku
mpekaatu yetu. Nenku utuvwije cyidi Wéwe muswe bwa twétu
kwikala. Enzelaku bwalu ebu muntu ne muntu mu ekeleeziya
ewu. Bwalu tudi tulomba nunku mu Dina dya Yesu. Amen.

150 Mpindyewu neciikale cikondo cya meesa a Mukalenge. Tudi
tulomba bwa Nzambi anubeneshe mpindyewu. Bonso badi ne
cya kuya, badi kabayi baswe kwangata meesa a Mukalenge, bwa
tutwilanganaayi apa mu diisatu diloolo, nekwikale cyakabidi
disangisha.

151 Kanupu mwoyi bwa kunsambidila to. Néngikale naaci
dijinga mpindyewu. Mu ndambu wa matuku adi alonda
aa, néngikale dijinga ne disambila. Mpindyewu kanwikadi
nwangata bwalu abu ne mapeepelela, kadi nunteeke mu myoyi
yenu bwa nwénu kunsambidila. Ndi dijinga ne masambila enu.
Ndi ne mapangadika a kwangata adi mafwanyine kwikala ne
bwenzeji pa miliyé ya misuuka. Bikengela cintu kampanda
cyenjiibwe. Ndi muye kule ne mwanyi mwoénso, mu dikanda
dyanyi méme mwine. Bikengela méme—méme kupeta cikeena-
kumona cya kudi Nzambi, bwanyi méme mwine. Neandeeje
bwa bakwabo, kadi bi—bikengela mpete cintu kampanda
bwanyi méme mwine. Ndi naaci dijinga. Nunsambidilaayi. Yéye
neacitume anu bu nwénu mwa kunsambidila.

152 Pamvwa ngenda nyunguluka mu mashinyi, leelu ewu, mvwa
ngenda nkenzakana. Mvwa mupatuke muye kwebe kumbelu,
Mwaneetu Roy. Kadi ncivwa muswe kubwela to; kuvwa
mashinyi miimane pambelu apu. Ndi ne dibanza dya kulwa
kunusamba wéwe ne Mwaneetu wa bakaji Slaughter. Meda
ne méme tuvwa twenda tunyunguluka mu mashinyi. Méme
kwamba ne: “Ee, netwalukile paapitaku mutanci ndambu,”
kadi méme kucyoka kadi kupanga mwa kwalukila. Patuvwa
tunyunguluka apu, tunyunguluka mu mashinyi, mu njila ayi,
mvwa ndyambidila ne: “Eyi Nzambi, bikengela cintu kampanda
cyenjiibwe. Bikengela mfike ku diKukwata mwaba kampanda.”

153 Diba dyalubakanyi. Mi—midima ikaadi yela. Cikondo cya
nshiikidilu cyafiki, kasunsa kamwe bwa diba mundankulu.
Monaayi bwikadi bwa mwena lukuna, dinyukushiibwa, lwidi,
ngiikadilu wa dibinduluka, dibenga kutwalangana dikaadi
naadi baa pa buloba, kadi kanuyi numanya ne ki kabutu
keenu to. Nwamonu anyi? Kaa, ekelekele! Tubandaayi muulu
ne mapwapwa bu mukanku, mpindyewu, tubuuka tukadyela mu
maboko a Ewu udi umweumwe awu makeelela, leelu, too ne
kashidi.

154 Mpindyewu, bonso badi baswe kushaala bwa meesa a
Mukalenge, netwikale ne disanka dya kwikala neenu mu cikondo
eci cya bwobumwe.

155 Mpindyewu, nudi ne Kolinto wa Kumpala, ngela meeji,
nshapita wa 11, mwaba awu. Nénkulombeé bwa kuwubala
mpindyewu mene, pa diba adi, Mwaneetu Neville, bu wéwe mwa
kwanyisha. [Mwaneetu Neville udi ubala Kolinto wa Kumpala
11.23-32.—Muf.]

Bwalu ndi mupete kudi Mukalenge cindi paanyi
munutwadile mne: Mukalenge Yesu mu bufuku
bumwebumwe bwakamupangilabo abu wakangata
dydmpa,

Ne yéye mumane kusakidila, wakadicibula, ne
wakamba ne: Angataayi, dyayi: eci mmubidi wanysi,
udi mucibudiibwe bwa bwalu bwenu: nwikale nwenza
nunku bwa kumvuluka.

Paanyima paa mushindu umweumwe awu Yéye
kwangata kabidi lupanza, paakamanaye kudya didya
dya diloolo, wamba ne: Lupanza elu ndipungila
dipyadipya mu mashi aanyi: nwikale nwenza nunku,
misangu yomso inwalunwa, bwa kumvuluka.

Bwalu misangu yoémso inwadya dydmpa edi, ne
inwanwa lupanza elu, nudi nuleeja lufu lwa Mukalenge
too ne paalwaye.

Ke bwa cinyi ewu yonso wadya dydmpa edi, ne wanwa
lupanza elu lwa Mukalenge, kayi mubikumbanyine to,
neikale mupiile pa bidi bitangila mubidi ne mashi bya
Mukalenge.

Kadi muntu adikenkete yéye mwine, ne pa nanku adye
dyampa adi, ne anwe lupanza alu.

Bwalu ewu udi udya ne unwa kayi mukumbanyine
to, udi udya ne unwa dipiila dyende yéye mwine, kayi
ujingulula mubidi wa Mukalenge to.

Bwa bwalu ebu baabing: mbatekete ne biikale

basaamasaama munkaci mwenu, ne baabingi mbalaale
tulu.

Bwalu bu twétu mwa kudilumbulwisha twétu biine,
katuvwa mwa kwikala ne cya kulumbulwishiibwa to.

Kadi patudi tulumbulwishiibwa, tudi tunyookiibwa
kudi Mukalenge, bwa katulu kupiishitbwa pamwe ne
baa pa buloba.

156 Aci kacyena cikengela dyumvwija kampanda to. Cidi anu ne:
“Twétu tudya ne tunwa katuyi bakumbanyine to, tudi tudya ne
tunwa dipiila dyetu twétu biine, katuyi tujingulula mubidi wa
Mukalenge to. Bwa bwalu ebu baablingi mbatekete ne biikale
basaama munkaci mwenu, ne baablngl mbafwe,” nwamonu’s,
patudi tulwa bwa kwangata meesa a Mukalenge.

157 Bivwa bikengela ne mwena Kilisto yonso ikale wangata
meesa a Mukalenge. Aci ndibanza dikwela. Nditeetangana dya
makanda. Nwamonu anyi? Yesu wakamba ne: “Paudi kuyi
uangata to, kwéna Naanyi mu bwobumwe to.” Nwamonu anyi?

158 “Kadi ewu udi udya ne unwa kayi mukumbanyine to, udi
udya ne unwa dipiila dyende yéye mwine.” Mbwena kwamba
ne, pawikala ucidi anu pambelu ne baa pa buloba, ne mwikale
wenza maalu a baa pa buloba, kadi bantu bakumona wangata
meesa a Mukalenge, udi wenza bibi. Udi udyangacila anu bundu.
Nenku cyoci aci necikwenzele anu wéwe awu bibi. Ki mbwena
kwamba ne Nzambi ki wénzelaci bibi to. Necikwenzele anu
weéwe awu bibi. Pa nanku bivwa bikengela muntu kudikenketaye
yéye mwine.

159 Nenku kumpala kwa twétu kuseemena pabwipi ne cikondo
eci cya cijila, lomba Nzambi akenkete nsombelu wanyi. Nenku
piikalabi ne ndi mwenze cintu kampanda cidi kaciyi cimpe
to, umfwile luse bwa cydcl aci. Ncyéna—ncyéna ne meeji a
kucyenza to. Néncilongolole piikalaYe mucimbuulwile. Ne méme
néndombe cintu cimwecimwe aci bwebe wéwe. Mbambe ne:
“Panudi nudisangisha, nwindilangane.” Mbwena kwamba ne:
“Indilanganaayi, ne sambidilanganaayi.”

160 Tudi baswe kwangata meesa a Mukalenge aa. Kadi twétu
katuyi tuangata to, katwena Nende mu bwobumwe to. Aci ki
cyakambaYe. Kumpala. . . Anyi, Yone Munsantu, nshapita 6.

161 Mpindyewu, twanjaayi anu kusambila. Nudi nunsambidila
méme, mu cinyaanya, pandi méme nnusambidila apa.

162 [Mwaneetu Branham udi usambila bitekete bitekete, padi
disangisha disambila mu cinyaanya—Muf.] Ndi ndomba bwa
Weéwe kutufwila luse, ku diitabuuja. Swaku bwa Nyuma Webe,
Eyl Nzambi, alwe. Ndi ndomba bwa Wéwe kutufwila luse ku
matomboka etu 6nso atudi benzele bantu. Fwaku luse.

163 Eyi Mukalenge, teeleja disambila dyetu. Edi ndisambila
dyetu dya difwidiibwa dya luse, Mukalenge. Tudi tulomba
bwa difwidiibwa dya luse. Tudi tulomba bwa luse. Tufwile
luse, Mukalenge. Bu mudibi bifundiibwe mu Diyl Dyebe ne:

“Utufwile luse ku matomboka etu, bu mutudi peetu tufwila
aba badi batwenzela matomboka luse. Ne kutulombolu mu
diteeciibwa to, kadi utusungile ku bubi. Bwalu bukalenge
m’Bwebe Wéwe, ne bukole, ne butumbi, kashidi. Amen.”

Ngela meeji ne nudi ne byabimgi. . . KQ

Diyi dya bwena-cintu

Makenji 6nsod tudi badilaminyine. Mukanda ewu udi mwa

mudimu webe wéwe anyi bwa kupeeshangana, kabiyi bya
mfranga to, bu cintu cya kutangalaja naaci Evanjeeliyo wa
Yesu Kilisto. Mukanda ewu kawenaku mwa kusumbishiibwa,
kuvudijiibwa bya bipitepite, kwediibwa mu cibanza cya
luntandala, kulamiibwa mu cikalwila, kukudimunyiibwa mu
myakulu mikwabo, anyi kulombesha naawu mpetu kakuyi
mukanda wa cishimbi-dlyi wa dikwanyishila mukufundila

